
   Вăрăм хĕлпе сивĕннĕ ман чун.

Кăчăрланнă тейĕн ĕнтĕ юн.

Пас тытнă мар-и çырă çӳçĕме —

Çапах вăй-халăм çук йĕме.

 

Ăшăнас килет ман, ăшăнас,

Шанчăк çук, Кама-ши ман шанас?

Курăнас килмест халь çын çинче,

Тĕттĕмленчĕ тейĕн çут тĕнче.

 

Пĕр çыртан тепĕр енне каçма

Кĕпер çук — тĕл пулса калаçма.

Çĕнĕрен карăнаймĕ кĕпер,

Мĕнех, пурăн пурăнайсан чиперех.

 

Ĕмĕр вăрăм, анчах маншăн мар —

Кĕлленсе тĕп пулчĕ мар-и тымар?

Ăшăнас килни çеç чĕрере,

Тĕл пулма тĕл пулăпăр. Лере…

  